
Mál nr. 428/2012 
M   og 

   Vátryggingafélagið V v.  Slysatrygging launþega  
 

 
 

Starfsmaður stökk af vél sem hann var að hreinsa og tognaði á ökkla þ. 1.2.2011. 
 

Gögn. 
1. Málskot móttekið þ. 2.10.2012 ásamt fylgiskjölum 1-7 
2. Bréf  V dags. 13.10.2012 ásamt vátryggingaskilmálum. 

 

Málsatvik. 

Í málsskoti lýsir M málavöxtum þannig að hann hafi verið að hreinsa ullarþvottavél og stokkið af 
henna niður á gólf. Fallhæðin var um einn metri og koma M illa niður á hægri ökkla og hlaut 
slæma ökklatognun. Vinnuveitandi M var með slysatryggingu launþega hjá V og krefst M bóta úr 
tryggingunni. M byggir á því að um slys hafi verið að ræða og utanaðkomandi atburður hafi valdið 
áverkum hans og vísar M m.a. til umfjöllunar norrænna fræðimanna í lögfræði hvað það varðar.  
V hafnar bótaskyldu og vísar til þess að ágreiningur aðila lúti að því skilyrði slysahugtaksins hvort 
um “utanaðkomandi” atburð hafi verið að ræða.  V telur að misstig eitt og sér falli ekki undir 
skilgreiningu vátryggingarskilmála um skyndilegan utanaðkomandi atburð. Þá vísar V einnig til 
þess að í seinni tíð hafi slysahugtakið verið rýmkað en það breyti því ekki að fara verði eftir 
skilgreiningum sem eru á slysahugtakinu þegar tjónsatburður eigi sér stað.  

 

Álit. 

Ekki er ágreiningur um málsatvik. M stekkur niður af vél þegar hann var við vinnu sína og meiðist 
á ökkla þegar hann lendir á gólfinu.  Í dómi Hæstaréttar Íslands í máli nr. 412/2011 sem upp var 
kveðinn þ. 23.2.2012 var komist að þeirri niðurstöðu að sá aðili sem varð fyrir tjóni ætti rétt á 
slysabótum þar sem ekki væri á  því byggt að fall áfrýjanda yrði rakið til skyndilegs svimakasts og 
þá hefði ekki verið sýnt fram á að fallið megi að öðru leyti rekja til sjúkdóma eða annars innra 
ástands í líkama þess sem fyrir tjóninu varð. Með vísan til sömu sjónarmiða og rakin eru í 
ofangreindum dómi Hæstaréttar er því fallist á með M að líkamstjón hans hafi hlotist af 
skyndilegum utanaðkomandi atburði í skilningi vátryggingasamninga þeirra sem hér um ræðir og 
eigi hann því rétt á bótum vegna slyssins. 

 

Niðurstaða. 

M á rétt á bótum úr slysatryggingu launþega hjá V. 
 

Reykjavík  30.10. 2012. 
 
 

___________________________ 
Rúnar Guðmundsson hdl. 

 
___________________________   ___________________________ 

         Þóra Hallgrímdsóttir hdl.   Jón Magnússon hrl.   


